
          IZVJEŠTAJ O MEĐUNARODNOJ SARADNJI SA SVEUČILIŠTEM U RIJECI 

 

U okviru projekta „Jezičko izražavanje i razvoj komunikacijske kompetencije u nastavnom 

procesu“, odobrenog od Ministarstva za nauku, visoko obrazovanje i mlade Kantona Sarajevo za 

2021. god., članovi naučnoistraživačkog tima prof. dr. Mirela Omerović, voditeljica projekta, i 

prof. dr. Ismail Palić (Filozofski fakultet Univerziteta u Sarajevu) posjetili su Filozofski fakultet 

Sveučilišta u Rijeci (Republika Hrvatska) s ciljem provođenja aktivnosti naučnoistraživačkog 

rada na projektu te realizacije međunarodne saradnje s Odsjekom za kroatistiku Filozofskog 

fakulteta Sveučilišta u Rijeci.  

Posjeta je trajala od 29. 11. do 4. 12. 2021. god., te su tom prilikom 30. 11. 2021. god. u 

popodnevnim satima održana gostujuća predavanja studentima III godine na Odsjeku za 

kroatistiku. Prof. dr. Ismail Palić održao je predavanje pod naslovom „Komunikacijski aspekt 

rečenice i govorni činovi“, a prof. dr. Mirela Omerović predavanje pod naslovom „Rečenica kao 

gramatička jedinica i njeno ustrojstvo“. Predavanju su prisustvovali prof. dr. Lada Badurina i 

doc. dr. Nikolina Palašić s Odsjeka za kroatistiku Filozofskog fakulteta Sveučilišta u Rijeci kao 

domaćini, te prof. dr. emer. Ivo Pranjković s Odsjeka za kroatistiku Filozofskog fakulteta 

Sveučilišta u Zagrebu kao gost. Nakon predavanja sa studentima je održana kratka diskusija o 

sintaksičkim i komunikacijskim sadržajima, te su upućene riječi zahvale za pozvana predavanja. 

 

Narednih dana realizirane su projektne aktivnosti naučnoistraživačkog rada u Knjižnici 

Filozofskog fakulteta, te obavljeni konsultativni razgovori s pročelnikom Odsjeka i dekanom 

Filozofskog fakulteta, s kolegama stručnjacima s Odsjeka za kroatistiku, te s kolegama s 

Učiteljskog fakulteta Sveučilišta u Rijeci. Upućena je zahvalnost za gostoprimstvo i prijedlozi za 

saradnju u različitim poljima djelovanja i realizacije naučnoistraživačkog rada Pedagoškog 

fakulteta Univerziteta u Sarajevu i Sveučilišta u Rijeci. 



U prilogu su fotografije s gostujućih predavanja i boravka u Rijeci. 

 

         Podnosilac izvještaja: 

               

                                                                                     
Sarajevo, 7. 12. 2021. god.   



 



 

 

 



 

 

 



 

 



 

 



 

 

 



 


